
Pætur Albinus

Olga Kristina Hansen er 
uppvaksin í AB, og hon 
náddi at spæla 123 dystir 
í bestu føroysku kvinnu­
deildini og skjóta 82 mál 
áðrenn hon fór til Dan­
markar at lesa. Hetta eru 
sera nógv mál, tá ið hugsað 
verður um, at hon ikki er 
áleypari.

Hon hevur tó ikki altíð 
spælt í AB. Hon hevur 
nevniliga eisini spælt í KÍ 
umframt eitt skifti í ís­
lendsku feløgunum ÍR og 
KR.

Nú er tað í danska høv­
uðsstaðnum, at Olga Kris­
tina er undir lesnaði og við 
síðuna av spælir við Øster­
bro IF.

– Vit spæla í 1. deild, sum 
er næstbesta deildin í Dan­
mark. Støðið er væl hægri 
enn í Føroyum. Vit hava 
nógvar dugnaligar leikar­
ar á okkara liði. Man verð­
ur tí noyddur at geva seg 
100% til hvørja venjing, tí 
kappingin um plássini er 
hørð. Øll liðini í deildini eru 
rættiliga jøvn, og øll kunnu 
tí taka stig frá øllum, um 
liðið ikki spælir upp til sítt 
besta í dysti, greiðir Olga 
Kristina frá.

Østerbro IF er við í 
endaspælinum um upp­
flyting. Tær eru í løtuni á 
øðrum plássi, sjey stig aft­
anfyri suverena oddaliðið, 
Greve.

LANDSLIÐSFÓTBÓLTUR

- TAÐ ER 
HØRÐ 
KAPPING
Østerbro IF hevur nógvar 
dugnaligar leikarar í hópinum, 
og Olga Kristina má kýta seg 
hvørja einastu venjing.

í gerandisdegnum, men Olga 
Kristina fær tað hóast alt at 
ganga upp við lesnaðinum og 
fótbóltinum.

– Eg havi altíð havt tað 
mottoið, at man kann alt 
tað man vil, um man veru­
liga vil tað, so higartil hev­
ur eingin trupulleiki verið í 
dagligdegnum at fáa venj­
ingina at passa saman við 
lesnaðinum. Eg má tó ofta 
velja onnur ting frá sum 
mínir lestrarfelagar velja til, 
t.d. at fara út við vinfólki, 
hava eitt fast arbeiði og líkn­
andi, av tí at lesnaðurin og 
fótbólturin altíð verða rað­
fest ovast, greiðir Olga Kris­
tina frá.

– Eg trívist tó væl við at 
hava nógv at gera, og fótbólt­
urin fær meg at verða meira 
effektiva tá eg lesi, tí sum 

oftast havi eitt ávíst tíðs­
punkt eg skal verða liðug at 
lesa, tí eg skal til venjing. 

Hvat viðvíkur landslið­
num, so hevur lesnaður­
in heldigvís bara ávirkað 
landsdystir eina ferð. Tað 
var tá eg fyri nøkrum árum 
síðani varð noydd at geva 
avboð til kvalifikatiónsdyst­
irnar í Skottlandi og Norður­
írlandi orsaka av at eg skuldi 
til roynd beint sum dystirnir 
vóru, sigur Olga Kristina, 
sum hevur fyri neyðini at 
vera effektiv tá ið hon er til 
landsliðssamlingar.

– Tá vit eru avstað við 
landsliðnum, verði eg sum 
oftast noydd at lesa teir 
tímarnar vit ikki venja, eta, 
hvíla ella eru á fundi, men 
tað er heilt í lagi. Fleiri av 
hinum ganga jú eisini í skúla 

og hava skúlating við, so tær 
eru í somu støðu sum eg, sig­
ur hon.

Stuttligt
Olga Kristina Hansen, sum 
stendur skrásett fyri 42 
A-landsdystir fyri Føroyar, 
er væl nøgd við hvussu hesir 
HM-dagarnir í Føroyum 
hava hepnast.

– Tað er ótrúliga stuttligt 
at verða partur av lands­
liðnum til hesa kapping á 
heimavølli og eg føli meg 
ótrúliga hepna at fáa møgu­
leikan. Fótbóltssambandið 
og tit, fjølmiðlarnir, hava 

eisini gjørt nógv burturúr 
og tað hevur avgjørt sett sín 
dám á kappinga higartil, sig­
ur hon og heldur fram:

– Vit hava ikki spælt 
nógvar dystir á heimavølli 
áður, so vit eru ikki so vanar 
at spæla við áskoðarum, ið 
halda við okkum. Tað er tí 
ótrúliga deiligt at merkja 
stuðulin vit hava fingið bæði 
undan, undir og eftir dyst, og 
avgjørt nakað vit seta stóran 
prís uppá, sigur Olga Kristina 
Hansen at enda.

albinus@sosialurin.fo

Eg fór beint á flogvøllin 
eftir royndina og kom 

heimaftur við flogfarinum á 
døgurða

Olga Kristina Hansen var enntá liðksipari seinastu løtuna av dystinum móti Luksemborg, har hon brendi brotsspark móti endanum.

Føroyski landsliðsspælarin spælir til 
dagligt við Østerbro IF í Danmark.

Eg trívist tó væl við at 
hava nógv at gera, og 

fótbólturin fær meg at verða 
meira effektiva tá eg lesi, tí 
sum oftast havi eitt ávíst tíðs­
punkt eg skal verða liðug at 
lesa, tí eg skal til venjin


